
O le Toto o le ‘Au Pa’ia o le
Fatu lea o le Ekalesia

   O le Upu Tomua lenei mo le tusi:
“God’s Generals - Martyrs.” -
O Ta’ita’i’au a le Atua - o
Maturo.  O le tusi na tusia e Rob-

erts Liardon.
   I tausaga ia e 2000 ua mavae,
na tuputupua’e ai le Ekalesia
Kerisiano mai le na o le to’a sefulu

ma le lua soo i Iutaia  e le’i o i ni
a’oga, se’ia oo ina atoa le to’a
selau luasefulu soo na faauuina i le

MANATUA
   Na amata le Ekalesia a Iesu
Keriso e ni tagata toaitiiti fefevavale
i se fogafale lona lua o se fale i
Ierusalema.   E ui lava na mulimuli

i latou ma faalogologo i le tele o
a’oa’oga na fai e Iesu, ae le’i
atoatoa ona latou malamalama i

E Umi le Ala ma
Faigata

   O le alatele i lo’u aiga e ese le
mamao.  Na ou taumafai e
faagalogalo lagona o tutupu a’e i
lo’u mafaufau, ona ou pesepese ai
foi lea e pei ona fai e a’u uo ma isi

Mo Tupulaga Talavou

Fofoina e le Alofa i
le Nofoaga o le
Toe Fuata’iga

   O se aso malulu ma le ’auaoa o
le taumalulu i le aai tele o Niu Ioka.
Faato’a ou toe vaai lea i lo’u
tuagane i le tausaga atoa.  Ina ua
tu le ma taavale ma lo’u tama i
luma o le A’oga Toefuata’iga ina
ua taunuu le ma malaga umi e tusa
ma le fa itula mai lo matou aiga, sa

(Mo Tupulaga Talavou ma
Matua)

Aso Sa Pa’epa’e!  Aso Sa o Tamaiti!  Lotu a Tamaiti!  White Sunday!  Tatou
te maimoa ai i taumafaiga a nai a tatou fanau ia latou pese ma siva ma tala i
mataupu mai le Tusi Paia. A’oa’o le tama, ma le teine, e tusa ma ona ala, a oo
ina matua, e le toe te’a ese ai.  Ma tatou ofo ai i mea ua latou  mafai ona fai.



O le Toto o le ‘Au Pa’ia o le Fatu
lea o le Ekalesia

afeafe aupitoaluga, sosoo ai ma le
afe ma afe o tagata Iutaia ma
Nuuese i Sasae Tutotonu (Middle
East), se’ia taunuu mai i le silia i le
lua piliona o tagatanuu mai lanu ma
atunuu uma i le lalolagi.  O le
Ekalesia moni a Iesu Keriso, lea
ua tumu i le ‘au faatuatua ua
fanaufouina  e le Agaga Pa’ia, ua
tuputupua’e pea e ui lava ina
taumafai Satani ma ana mau
togafiti ina ia talepeina ai.  O le
folafolaga a Iesu ua faamauina i le
Mataio 16: 18: “....ou te atia’e foi
la’u Ekalesia i luga o lenei papa,
e le mafaia foi e faitoto’a o Seoli
ona manumalo iai.”  O lea lava
na ia tausia lana folafolaga.  O se
tasi o mea ofoofogia i le
tuputupea’e o le tino o Keriso i ia
senituri e fia selau ua mavae, o le
faaopoopoina pea lea o le au
faatuatua i le vai taimi e sosoo ai
ma le maliliu faamaturo o le ‘au
faatuatua mai ni sauaga sa latou
feagai ai ona o la latou molimau mo
Iesu Keriso.
   Na tusia e se tasi Kerisiano o le
senituri lona lua, o Tertullian, se upu
faavalo’aga e faapea, “O le toto o
le ‘au pa’ia o le fatu lea o le
Ekalesia.”   The blood of the
saints is the seed of the church.”
O lea upu, faapea ma le maligi o le
toto ona o Keriso, o loo tumau pea
i nei tausaga e 2000 ua mavae o le
talafaasolopito o le Ekalesia
Kerisiano.  Soo se mea lava e
maliliu faamaturo ai ni Kerisiano i
le suafa o Iesu, e lauusiusi ai foi
ma le tuputupea’e o le tino o
Keriso.  Fai mai le Ioane 12:24: “E
moni, e moni, ou te fai atu ia te
outou.  Afai e le pa’u le fua o le
saito i le eleele, ma pala ai, e
tumau pea o le mea e tasi; ae afai

e pala, ona fua tele mai ai lea.”

E faamoemoe lava i le molimau
   O le avea ma maturo, o le avea
lava lea o le tagata ma molimau mo
Iesu.  O le a le ulua’i uiga o le upu
“maturo”? Mai le upu Eleni
“martur, na uluai faaliliuina ai o le
“molimau”.  O le maturo o se tasi
na ia molimauina se mea na tupu,
ona ia tautala ai lea faalaua’itele e
uiga i le mea na ia vaai iai.  Ua
faamatalaina e le lomifefiloi i nei
aso le molimau, o se tagata sa iai i
se mea na tupu ma vaai iai ona
mata.
   O se molimau na te le faia se tala
fatu. O se molimau pepelo se tala
fatu.  O le molimau faamaoni na te
faamatalaina mea moni ma mea na
ia vaai lelei iai.  E le fauina e se
tagata molimau sa na ia lava tala.
Aua o le molimau pepelo lena.  A
toatele ni molimau, o le mea sili
lena.
   Na silafia lelei e Iesu le taua  o
le iai o ni molimau e faamaonia o
se mea moni.  Na fetalai o ia i le
‘au soo, “O le Tama foi na auina
mai a’u, o ia lava ua molimau ia te
au.” - Ioane 5:37.  I tulafono a
Iutaia, e mana’omia ni molimau se
to’alua la te faamaonia se mea.  Na
silafia lelei e Iesu le tulafono lea
ma lona taua.  Na ia fetalai i ona
soo, “O a’u nei le molimau ia te
a’u. O loo molimau foi ia te au
le Tama ua auina mai au.” -
Ioane 8:18.  O le po a o lumana’i
lona faasatauroina, na ia fetalai ai i
le ausoo, “A maliu mai le
Fesoasoani, o le ou te auina mai
ia te outou mai le Tama, o le
Agaga lea e tupu mai ai le upu
moni, o le maliu mai mai le Tama,
o ia lava e molimau ia te au.  Tou
te molimau foi, aua ua outou

mai le itulau muamua faatasi ma au talu le amataga.”
- Ioane 15: 26-27.
   O loo iai i fuafuaga faavavau a
le Atua, e faaaogaina  molimau
tagata e faasalalauina atu ai le
fe’au o le Tala Lelei ia Iesu Keriso
i le lalolagi atoa.  O le mea lea na
matua taua ai lava le malamalama
o le ausoo, i le taua o le avea o i
latou  ma ana molimau.  O le
poloaiga mulimuli a Iesu ia i latou
ia o atu i le mana o le Agaga Paia
ma  molimau.  Galuega 1:8: “Ae
peitai, o le a maua e outou le
mana, pe a afio ifo le Agaga Paia
i luga ia te outou, e fai foi outou
ma molimau ia te au i Ierusalema,
ma Iutaia uma lava, ma Samaria
e oo lava i le tulu’iga o le
lalolagi.”   Na finagalo Iesu ina ia
matua manino lava le mataupu na
ia fetalai ai - o le ola o le Kerisiano
o le tuuina atoatoa lea e avea ma
molimau mo Keriso.

Ua Avea Molimau ma Maturo
   Onosefulu tausaga talu ona afio
a’e Iesu i le lagi, ae tusia e le
aposetolo o Ioane se tusi na ia
faamamafaina ai le fetalaiga a Iesu
ina ia avea le tagata Kerisiano ma
molimau.  Fai mai le tusi a Ioane:
“.....a matou faalogologo iai, na
matou vaavaai atu iai o matou
mata, na matou matamata ai,  na
tagotago foi o matou lima iai i le
Upu o le ola, na faaalia mai foi
le ola, na matou vaai atu, matou
te molimau foi iai, ma ua matou
ta’u atu ia te outou le ola
faavavau, o lena sa i le Tama, a
ua faaalia mai ia te i matou, o le
mea na matou  vaavaai i ai ma
faalogologo iai, matou te ta’u
atu ai ia te outou, ina ia outou
mafuta faatasi ma i matou, o lo

Tusi Faitau: Faata’oto 1:1-7
Matua: Faataoto 1:7  “O le mata’u
i le Alii, o le amataga lea o lea o le
poto, ae inoino tagata valelea i le
poto ma le a’oa’oina.”

Autu: (IBRA) “O le mata’u i le
Alii”.  Amata lava le tusi o Faataoto,
poo upu amata a Solomona, i le
aoao tetele, o le lumana’i o le
tagata.  Ua ia faataoto mai ai le
alafua, e ao ona mulimulita’i iai, e
maua ai le ola fiafia ma le ola
manuia i le itu i le tino, ma le itu
faaleagaga i lona lumana’i.
   Fai mai Solomona pei ona iai i le
matua - “O le mata’u i le Alii o le
amataga lea o le poto.”  O le poto,
o le tagata e lelei ana a’oa’oga, lelei
tusi pasi, maa faailoga, maua foi
galuegaa lelei.  O le mea lelei tele
ae maua le poto, o le taui mai le
Atua, e rtusaa ai ma le ola suesue,
finafinau, tauivi.
   O loo faapea mai foi Solomona i
le mataupu e 2:10 - “A oo le poto i
lou loto, ma ua malie ia te oe le
atamai, e faafeao le mafaufau ia
te oe, e leoleo ia te oe le faautauta.
E ui lava i le taua o le poto, ma ona
agavaa, ae o le faamuamua lava ia
Solomona, “O le mata’u” i le Alii,
o le amataga lea o le poto.  O le
“Mata’u”, o le amio, o le olaga o
loo ola ai, amio pulea, amio
faaaloalo, ola Kerisiano, ola
faatuatua i le va ma le Atua, e ala i
aso uma, atoa ai ma le isi ou uso a
tagata.  O lona uiga, o le mata’u, o
le faitotoa lea o le poto, o le ulua’i
faleaoga lea e maua ai le poto, ma
o le ulua’i poto lea e tatau ona poto
ai le tagata, poto i le iloa o le Atua.
   Aua afai ae maua le poto,
faaailoga maualuluga, etc, ae leai
se mata’u, leai se ola faatuatua, leai
se faautauta, leai se faaaloalo, leai
se ola Kerisiano; O lona uiga e leai
se taua o le poto i faailoga ma

tulaga maualuluga.  Le alafua ua
uma ona faataoto mai e Solomona.
“O le mata’u i le Atua o le
amataga lea o le poto.  O le mata’u,
o le mea a tagata uma, na faia e le
Atua.  Ia iloa e tagata uma le Atua.
“O ai na faia oe?  O le Atua.  O ai
lou Faaola?  O Iesu.  Ia e ava i lou
tama ma lou tina.  O le ulua’i poto
lena, ia iloa e le tagata le Atua.  Ma
e le tau saili i se falea’oga, poo se
Iunivesite.  E maua lava i lou fale,
ik lau taatalo, o ou matua, fairtau
le Tusi Paia, to’aga i sauniga lotu,
Fai mai le fetalaiga a Iesu “Se a le
aoga e te maua ai le lalolagi uma,
ae maumau ai lou ola?  E maua le
poto; e tamao’aiga i mea o le tino,
maualuluga faailoga.  Ae mativa i
le amio pulea, mativa i le ola mata’u
i le Atua, maumau le ola; e leai se
tofa lelei, ona e faavae le olaga i
luga o le oneone.
   Fetalai Iesu: “O le tagata poto, e
fau lona fale i luga o le papa.  E le
o se poto ona o a’oa’oga, faailoga
maualuluga.  Ae o le poto i le tofa
ma le olaga, e faavae i le Atua.  O
lona fale, o lona tagata, o lana
amio, auaunaga, e fau i luga o le
Papa.  O le Papa, o le Atua o Iesu.
E mata’u lona olaga.  A oo mai
matagi ma tafega o le olaga, e le

mafai ona pa’u lona fale.
   A o le poto o le lalolagi, ae aunoa
ma le Atua, leai se ola mata’u.
Faatusa i le tagata valea e fau lona
fale i luga o le oneone.  E poto i le
a’oa’oina, ae leai se ola mata’u i le
Atua; leai se ola mata’u; leai se
faaaloalo; leai se faatuatua;  A agi
mai afa, ma oo mai tafega, ona pa’u
lea, ma nutipalaina.
   Nei aso ua tele le poto ma le
a’oa’oina.  Ua tele le mau suiga
ua oo mai.  Le olaga ua tele ina
talanoa i luga o le tekonolosi.  E
leai se leaga, o mea e aoga mo le
tausiga o aiga ma le Ekalesia.
   Peitai ua avea suiga nei, ma le
poto i le tekonolosi ua tula’i mai ai
le anoanoa’i o faafitauli ma
faalavelave.  Ua le faavae ai le
fale, le tagata i luga o le Papa.  Ua
anoanoa’i le mau fanau i le
falepuipui; ua faatuputupula’ia pea
sauaga i totonu o aiga, ma nuu.  Ua
leai se mata’u i le Atua.  Le
faamoemoe ia uluai iloa e le tagata
ona ola mata’u i le Atua.  O le
mata’u o le mea a tagata uma na
faia e le Atua.  O le ola mata’u e
mausali ai le olaga, i taimi o afa ma
tafega o le olaga.  O le mata’u e
iloa ai ona tautua; e iloa i lau
auaunaga, e iloa i lau amio.  O lo
tatou ola mata’u i le Atua, o le poto
lena, e manuia ai le olaga, i
faamanuiaga a le Atua.  Amene.
   Siaosi Samoa FS,
    EFKS: Lona,
     Fagaloa.

O le a le TATALO?
Salamo 145:18:  E latalata mai le
Alii ia i latou uma o e valaau ia te
ia., o i latou uma o e valaau ia te ia
ma le faamaoni.  O le tatalo,, o le
talatalanoa ma le Atua.  O le
talatalanoa i le Atua, ma
faalogologo ia te ia, ma faamatala
iai mea o e mafaufau ma e mana’o
iai.  Ma e faafetai iai ma faamatala
iai au agasala o loo e faanoanoa
ai.  (Manatua, ua silafia e le Atua
ae te le’i faamatalaina atu.)  E te
talosaga foi mo se fesoasoani ma

se faamagaloga o mea e te sese
ai.  O le tatalo o lou ulu atu lea i le
si’osi’omaga pa’ia o loo afio ai le
Atua Silisiliese.
1 Ioane 1:9 “...Ae afai tatou te ta’u
atu a tatou agasala, e faamaoni o
ia ma le amiotonu e faamagalo ai a
tatou agasala, ma faamama mai ia
i tatou i amioletonu uma lava.”
O le taatalo o le fesili lea i le Atua
mo se ta’ita’iga, ona e faatali lea i
le faatonuga mai ia te ia.
   2 Samuelu 5:19: Ona fesili atu lea
o Tavita i le Alii ua faapea atu, ou
te alu a’e ea ia Filisitia?



O le Toto o le ‘Au Pa’ia o le Fatu
lea o le Ekalesia

matou mafuta faatasi foi oi le
Tama lea atoa ma lona Alo o Iesu
Keriso.” - 1 Ioane :1: f.1-3.
   E leai se mea na sili atu ona  taua
i ulua’i aposetolo nai lo lea - o lo
latou valaauina, ia fai i latou ma
molimau totoa, ma latou tala’iina
atu mea na latou faalogo ma vaai
iai e uiga ia Iesu Keriso mai
Ierusalema seia oo atu  i Iutaia atoa
ma le lalolagi uma.
   O le vai taimi na tusia ai e Ioane
lana tusi lenei, pe o le TA97..  O isi
aposetolo e to’a sefulu tasi, faatasi
ma le afe  ma afe o soo  ua uma
ona fasi faamo’amo’aina se’ia oo
ina feoti, e le emeperoa o Nero ma
ta’ita’i o isi malo, ona o la latou
molimau maumaututu ia Iesu
Keriso ma mea na ia fai, ma ana
a’oa’oga.  Ua  alia’e fo’i se uiga
fou o lou molimau mo Iesu.  O le
upu maturo (martyr), ua le gata ina
ta’u ai i latou sa molimau mo Iesu,
ae o i latou ua malilie e sili ona feoti
i lo latou faafitia o Keriso.
   Ua tausaga, ma anoanoa’i
senituri sa feagai ai Kerisiano
Sisifo (Western Christian),  ma
sauaga faamaturo ona o le
faatuatuaga Kerisiano ia Keriso.
Mo le toatele o Kerisiano Sisifo, o
le sauaina faamaturo, o se mea ua
leva ona uma atu i la tausaga
anamua.  Ae faafetai i masini
faasalalau ma tusitala, o mea  sa
na o le faalogo iai sa tutupu i aso
ua leva ona mavae, a o lea ua faaali
manino mai nei i totonu o o tatou
fale sauaga o loo fai i le ‘au
Kerisino.  O le vavaeeseina o ulu
ae faaali mai i faasalalauga i tele-
vise e faafefe ai tagata, aemaise
Kerisiano.  Ua faia nei mea e
tagata faatupu faalavelave Isalama
faasaga i Kerisiano i le tele o

mai le itulau e 2 atunuu.  Atunuu i Sasae Tutotonu,
Asia, ma Aferika.  O tagata uma o
nisi nuu, tagata matutua, fafine ma
tamaiti, ua fasiotia uma pe  ave
faamalosi foi ma i’u ina fasioti..
Ona o talitonuga faatapua’iga o nei
tagata, ma lo latou inoino i tagata
Kerisiano.
   I aso nei, o le agaga o le
anitikeriso ua fealualua’i solo, ma
faatumuina loto o tama’ita’i ma  alii
i le inoino ia i latou ua ta’ua o
Kerisiano, pei lava ona tupu i ulua’i
senituri o le lotu Kerisiano.   Ua
matua taumafai Satani e tafi esea
le fanau a le Atua mai le lalolagi.
Ua ia faaaogaina soo se faiga ma
soo se talitonuga e faataunuu ai
lona faamoemoe.
   Ae o loo iai le tala fiafia.  Ua
tatou iloa le e malo i lenei taua.  Ona
o loo afio Iesu i totonu o i tatou,  e
i’u ane lava i lo tatou manumalo.
E faafiafiaina i tatou e le Upu a le
Atua:  1 Ioane 4:4: “O outou le
fanau e, mai le Atua lava outou,

ua outou manumalo foi ia te i latou,
aua e sili o ia ua ia te outou, i le ua
i le lalolagi.”  E oo ina manumalo i
latou e mulimuli ia Iesu Keriso ma
tau faasaga i le fili autu, o Satani.
“A ua latou manumalo ia te ia
ona o le toto o le Tama’i Mamoe,
ma le upu a la latou mau, ua
latou le faapelepeleina foi lo
latou ola ua oo i le oti.” -
Faaaliga 12:11,  O maturo o aso nei,
ma le afe ma afe na muamua atu
ia i latou, e manino mai i lo latou
soifua molimau mo Iesu Keriso le
upu a le aposetolo o Paulo: “Ua
faasatauroina faatasi i maua ma
Keriso, ou te le toe ola a’u, a o
Keriso o loo ola i totonu ia te
au, o le ola foi ou te ola ai nei i
le tino, ou te ola ai lava i le
faatuatua i le Alo o le Atua, o le
na alofa mai ia te au,  ma foaiina
mai o ia e ia mo au.”- Kalatia 2:20
    faamatalaina e
    Afemata T. Apelu Aiavao

E Umi le Ala ma Faigata
mai le itulau muamua

o la matou ‘au o loo  matou malaga
faatasi.   E le’i umi ae matou talie
ma fai a matou tausuaga, ma i’u ai
ina te’a atu mea o o’u popole ai.  E
taunuu le pasi i le a’oga a Laurel
High School o matou pepese lava
ma fai a matou tala malie.  O lo’u
tausaga muamua lea i le a’oga, ma
o lea faato’a matou fo’i mai Michi-
gan sa matou ta’a’alo ai.  Matua
lelei le tau i lea aso o le masina o
Aperila.  Na ou oso fiafia mai
totonu o le pasi lanu samasama a
le a’oga, ma falolo o’u lima ma vae
ua pepe i le pumoomoo o nofoa o
le pasi.  Na ou tutu ma faatalitali

mo le taavale ou te alu ai i lo matou
aiga.  Ae te’i ua toso atu lo’u lima
e le tina o la’u uo.  Na fusi atu a’u
e le fafine ma fai mai ma te faatali
se’i taunuu mai lo’u tina.
   Ina ua taunuu lo’u tina, e foliga
mai e iai se mea ua tupu.  O ona
foliga ua ou fefe ai ma popole.  Pei
lava ua moni o’u masalosaloga a o
o’u malaga i le pasi.  E iai se mea
ua tupu.  Ua amata ona la’u a’u
‘ato e lo’u tina i le taavale.  Ae ou
taofia.  “O le a le mea ua tupu.  Ta’u
mai.  O le a le mea ua tupu?”  Ua
tasolo ona mata i ona tualima.  Ona
fai mai ai lea i lona leo itiiti ma le

O le Taule’ale’a
Leoleo Mamoe na

avea ma Tupu
   O le toatele lava o tagata, a
mafaufau  ia Tavita, e mafaufau
muamua lava o ia o le leoleo
mamoe e tafao i le vaomu’a o lona
nuu  ma leoleo mamoe.  Se’ia oo
ina tofia o ia e fai ma tupu, ma ua
la’ei i la’ei mananaia e fetaui ma le
tupu.   O lona uiga, o se olaga
solosolo lelei, sa lauiloa foi o ia i
le ta kitara ma tusitusi salamo i le
maota o le tupu.
   Ae a e faitau faasolosolo i le
olaga o Tavita, ona e iloa ai lea, e
le’i atoatoa ona lelei.  A o laitiiti o
ia sa tau ma le liona; sa
lotoleagaina o ia e ona uso; sa
matau’aina foi o ia e Saulo ona o
lona lauiloa ma taumafai ai e
fasiotia o ia.  Se’ia oo ina sola ma
nonofo faatasi ma tagata Filisitia,

o fili tutasi o tagata Isaraelu.  O
ina na ta’ita’i ai i ni kegi leaga.  O
nisi aso e momoe i ana, i nisi fo’i
aso e momoe i fanua o nisi o ona
fili.  O le isi vai taimi na faataga
faavalevalea ai ina ia sao mai ai ia
i latou o fia faaoo le oti ia te ia.
Ae fai lava ma sao mai mailei a
Saulo ma ana fitafita e pu’eina o
ia.   Ina ua oti Saulo i le taua, na o
le tasi le ituaiga o Isaraelu mai
ituaiga e sefulu ma le lua, na latou
amana’ia o ia e soloa’i ane i le
nofoalii o le tupu o lona atunuu.  E
atoa lelei lava le fitu tausaga faato’a
aofia uma ituaiga i lalo o lana pule
o le tupu o Isaraelu.  O lana pule
faafitafita na sii ai tuaoi o le malo
o Isaraelu ma aofia ai isi nuu sa fai
ma fili o Isaraelu, ma na filifilia

Ierusalema e avea ma laumua o
lona malo, ma nofoaga ogatotonu
o ana tapuaiga.
   Peitai sa ‘a’afia tele lana
nofoaiga i ni faafitauli tau ia lava.
E pei o lona mulilua ia Patisepa le
ava a se tasi o ana ta’ita’i’au, o
Uria, lea na ia faia ai se mailei ina
ia oti ai Uria i le taua ina ia faigofie
ai ona avea Patisepa ma ana ava.
   Na sosoo lea ma ni faafitauli tau
i lana fanau.  Ua faamalosi e se isi
o ona atalii se tasi o ona afafine,
lea na toe fasiotia lava e se isi o
ona uso, o Apisaloma.  Se’ia oo i
le tausaga na taumafai ai
Apisaloma e faoa le malo mai lona
tama o Tavita.
   E anoanoa’i isi faafitauli, ae le
taumate ua lava lea e faamaonia
ai, o le tala i le olaga o Tavita le
tupu ta’uta’ua o Isaraelu, e le’i solo
lelei i aso uma.  Sa tumu i le tiga
ma faigata ma puapuaga ma le
faanoanoa.
   A o nei faigata e tele e faamaonia
ai foi, o pese ma salamo aupito
sili ona logomalie e maua mai ia i
latou na ui mai i puapuaga ma fita
e tele na ui mai ai o latou tagata.

O Maia Tatou Pepese Faatasi
   Na tusia e se Kerisiano e igoa ia
FW Boreham ni upu e faapea:  “Na
fetalai le Atua, ‘Ia malamalama.’
Ona malamalama ai lea.
    Na te le tau faia se upu faapea:
‘Ina pepese ia!’  (Let there be
song!)  Aisea?  Aua o loo iai o ia.
Ma e ona o loo iai o ia, na taufai
pepese ai fetu o le taeao.  O le taimi
lava e faafesaga’i ai mea uma na
faia o le foafoaga, ma Le na faia i
latou, latou te alalaga ai i ona viiga.’
   I le vai taimi o le Toe Fuata’iga
(Reformation) 500 tausaga talu ai,
poo le TM1500, ina ua
faamalamalama e Matini Luteru i
tagata, e mafai ona latou o mai i le
na faia i latou e aunoa ma le fefe,
ona amata pepese ai lea o tagata.
O le vai taimi lava lea na amata
a’e ai le pepese o le ‘au tapua’i i le
Alii.  Ae le’i masani ona pepese ia

latou sauniga lotu.  Mulimuli ane
ona tusia ai lea e Matini o ni pese
lotu e sili i le 30 ma ia faaalia
faapea, ‘E sola le Tevolo pe a
faalogo mai i le leo o musika.’
   I le Toe Fuata’iga a le ‘Au
Metotisi i le vai taimi o le 1,700 lea
na u’una’i ai tagata e Ioane ma
Salesa Uesile ina ia latou tapua’i
ma o latou loto ma lo latou malosi,
na matua lagona ai le leo o viiga i
sauniga sa fai.  O le taimi lea na
tusi ai e Salesa Uesile ni pese lotu
e sili atu i le 5,000.
   O loo faamauina foi i le Tusi Paia
e faapea o le tafaoata o le foafoaga
a le Atua, sa taufai pepese ai fetu
o le taeao.  (Iopu 38:7:  “....ina o
pepese faatasi fetu o le taeao ma
alalaga fiafia atalii uma o le Atua.”)
  A tatou oo uma atu foi i le manuia
i le lagi ma tatou faafesaga’i ai ma

lo tatou Atua, ona usu ai foi lea o le
tatou pese o le manumalo.
(“Aleluia!  Aua ua fai ma tupu le
Alii le Atua e ona le malosi uma
lava..  Ia tatou fiafia ma olioli, ma
tuu atu le viiga ia te ia; aua ua oo
mai le tausamaaga o le Tama’i
Mamoe, o lona faletua foi ua saunia
o ia e ia.” - (Faaaliga 19:6-7).

“Each of our emotions and
faculties may be a musical
instrument in the best sense.
Praise Him with the sound of
your love!  Praise Him with
hope and faith!  Praise Him
with meekness and patience!
Praise Him with courage and
strength!  Praise Him in work!
Praise Him when tied by pain
and weariness in a sickbed.”
     F.B.Meyer

O le ‘Au Toe Faaolaola
   O le faatuatua o Tuaiti o loo talavou
pea, ma mafa tulafono.  I lona manatu o
le faa-Kerisiano e tele i mea e tatau ona
aua le faia, ae le o mea e tatau ona fai; e
faamamafaina Tulafono e Sefulu ma tapu
o le inu ‘ava, siva, ma le pele tupe ae le o
le Lauga i Luga o le Mauga ma le tulafono
o le alofa.  O lona vilivilita’i i mea e
talitonu iai e le ma faatusatusaina, peitai
o le sini o loo faatutu iai lea uiga, e tele
ina le sa’o.  O se isi aso ina ua mae’a se
fono tatalo, na tau atu ai i nisi o ana uo o
fai le la mu e faaalu ai le taimi.  Na tago
atu i le laupapa o le mu ua se’i mai, ma
sasa i lalo ma malepe ai.  Ua amio e pei
o Iesu ma lana mea na fai i faatau’oa i le
malumalu. Ina ua uma ona ia talepe le
mu, ona tootuli ifo ai lea ma tatalo, e le
taumate mo ana uo o loo faia lea taaloga,
ae le ona o lona fia amiotonu ma le
itaitagofie.  E umi lava se taimi faato’a ia
malamalama, o le lelei o le Atua, ae le o
le ma’ema’ea o le Atua, o le mea lea e
ta’ita’iina atu tagata i le salamo ae le o se
isi lava mea.  I se vai taimi mulimuli ane
ai i lona olaga, ina ua faauuina e le Agaga
Paia lona filifiliga i mea e talitonu iai, na
faamaonia ai lea malosi ua maua, mo le
faaolaolaina o le ‘au Kerisiano, i soo se
mea e lauga ai.

O le Aulotu Muamua a Tuaiti
   O le Au Ulavavale Laiti
    A o tuputupu a’e le tele o aulotu ma
A’oga Aso Sa i le tele o vaega o le aai o
Sikako, na matauina e Tuaiti o loo iai se
mea o misi:  E leai se isi o galue mo
tamaiti ua matua oti pe ua tuulafoa’iina,
poo nonofo i ni aiga malepelepe ona o le
‘ava malosi faapea ma le mativa.  Ona o
le toatele o ia tamaiti e tele lava ina le
pulea a latou amio ma faigata ona a’oa’o,
e pei ona masani ai i A’oga Aso Sa, sa
tele lava ina tuli ma le a’oga pe a le pulea
pea le amio.  Ae ese le lagona sa iai ia

Tuaiti.  Sa alofa iai ma mana’o e tatau
ona fai iai  se faatatau.  Ona ia amataina
ai lea o se A’oga Aso Sa i le mea e ta’ua
o le “The Sands”, o se vaega aupito leaga
o le aai tele o Sikako.    O lea vaega o le
aai e tele foi ina faaigoa e tagata o le
“Little Hell” - poo le “Tama’i Malaia”.
O le toatele lava o i latou sa nofoia le
“Tama’i Malaia”, o fafine ma a latou
fanau ua tia’i e o latou ta’ito’alua.  Ma o
latou foi ia, e toatele lava ina aafia i le inu
‘ava ma ‘onana, ma latou faaaogaina
fualaau faasaina ma le opiaga.
   O tamaiti e nonofo i lea mea, o le toatele
o latou e tutuli e o latou matua e
faigaluega e maua mai ai se tupe, ae le
faaa’ogaina.  Toetoe foi o latou uma e
sauaina faaletino, faale-mafaufau, ma
sauaga mataga.  E fia ‘a’ai; pa’e’e’e; e
le ta’e’ele ma maua i ma’i.  O le “The
Sands” e tele lava ina ‘alofia ma le uia e
tagata ona e fefefe ai.  Ae le’i faapea
Tuaiti; ua alu ua lisi se fale‘ava o avanoa
i le ogatotonu o “The Sand”, ma amata
ai lana “A’oga o le Sapati”, (the Sabbath
School).  E nonofo tamaiti i le fola o le
fale, ae lauga mai iai Tuaiti mai lona
pulelaa o le atigipusa.  O le faamatalaga
lenei a se tagata na uluai asiasi iai i lea
a’oga i lona amataga:
   Ina ua ou ulu atu i totonu o le tama’i
fale malepelepe o loo faamalamalamaina
e ni moliga’o na ou iloa atu ai se tamaloa
o tu mai i luma ma ‘u’u lima o se tamaitiiti
tamauli, o loo ia taumafai e faitau iai le
tala e uiga i le Atalii Faamaumaumea.
Na oso mai ai ia te au le manatu, ‘Ou te
ofo pe a fai e faaaogaina e le Alii se tagata
faapea mo lona mamalu ma sona viiga.’
   Ina ua mae’a le a’oga ona fai mai ai
lea o Tuaiti ia te au, “E tasi lava la’u
taleni.  Ou te le’i a’oga, peitai ou te alofa
i le Alii o Iesu Keriso, ma e ou te fia faia
se mea mo ia.”  O loo o’u mulimuli pea
ma vaavaai i tala o lana galuega, ma ua

ou matua iloa ai o ia ia ma talanoaga e
tele e fai ma ou talitonu ai, ou te le’i fetaui
lava i se tagata e tutusa ma ia.”
   O le alofa atu i ia tama’i Arapi (Little
Arabs) e pei ona tauemuina ai i latou), o
se matati’a lea ua faatutu nei iai
taumafaiga a Tuaiti. O loo manatua pea
e ia le tupe ‘i’ila na tuu atu i lona lima e le
toeaina a o na o le sefulu ona tausaga.
Ua nofo nei ma faatumu taga o lona
ofuvae i tupe ‘i’ila ma lole, e ave ma
tamaiti pe a o mai i lana a’oga.  E auai
Tuaiti i taaloga e fai a ana tamaiti, ma
a’oa’o latou i tulafono o taaloga ma le
taaalo faatasi ma felagolagoma’i.  Lima
minute o mea a’oga e faalogologo ai, lima
minute o taaloga, lima minute e pepese
ai.  E lua itula e fesuisuia’i ai faapea mea
e fai o lana a’oga.
   Ona o lona fiafia e faalogologo ma
talanoa ma tamaiti, na fai lea ma mea e
toatele ai tamaiti e faaulu mai i lana a’oga.
Ona o le fiafia o tamaiti i mea e fai a le
a’oga, na faaopoopo ai e Tuaiti taimi o le
a’oga, ma talia lava e le ‘au ulavavale
ma faalogogata ma ‘augatata.  Na oo ina
faaigoaina Tuaiti e tagata o “Crazy
Moody”, poo “Moody Uluta’e”, ona o
ana faiga e ese mai le mea e masani ai
tagata.  Aua, pe a mafaufau atu iai, o ai
lava se tagata o le a ia faatuina se A’oga
Aso Sa i “Little Hell”, poo le “Tama’i
Malaia”?  Peita’i, o “Tama’i Malaia” ia
o le a’oga i “Little Hell”, e ese le alofa iai
o Tuaiti Muti, ma ia faia e pei lava o sana
fanau moni.
   O le taumafanafana muamua o le a’oga
na folafola ai e Tuaiti Muti i tamaiti e to’a
14 o le a’oga, o le a ia avatu mo latou
ta’ito’atasi uma  ni lavalava suti
faameaalofa mo le Kerisimasi, pe a lelei
a latou amio ma to’a’aga i le a’oga.  Na o
le to’atasi e le’i manuia lona taumafai.  E
le mafaatusatusaina foi tamaiti a Charles
Dickens i lana tusi:  “Oliver Twist”, i le
lisi o tamaiti a Tuaiti Muti i lana a’oga
ma o latou igoa: Red Eye, Smikes, Mad-
den the Butcher, Jackey Candles,
Giberick, Billy Bluecannon, Darby the
Cob(b)ler, Butcher Lilray, Greenhorn,
Indian, Black Stove Pipe, Old Man, ma
Raagbreeches Cadet.  O tamaiti ia o le
a’oga a Muti na faavae ai le ata tifaga na
pu’eina i ni tausaga mulimuli ane ma

faaauau itulau e 7

O le ‘Au Toe Faaolaola
faaigoaina  o le “The Little Rascals.  O
se ata na ese foi i lea vai taimi ona o le
filo ai o tagata lanu ma tagata papa’e:
Amerika  Aferika ma Initia Amerika.  Ina
ua uma ona tufatufaina suti o tamaiti o le
a’oga, ona pu’eina ai lea o lo latou ata
ma Tuaiti Muti.  Na oo ina faaigoaina nei
tamaiti, o leoleo a Muti.  O lenei faiga a
Muti na faaaogaina i tausaga e tele
mulimuli ane e fai ma faaa’oa’o o se mea
e mafai ona fai i ni tamaiti faapea, i se
nofoaga matitiva faapea, pe a taumafai

mai le itulau e 6 iai ma le faamaoni ma le alofa.
   O se aso o le tausaga e 1858 na
valaauina ai Muti e lauga i se A’oga Aso
Sa mo tagata matutua e uiga i lana
galuega i le “The Sands”.O lana lauga
taulu’ilu’i i loto o tagata na maua ai se isi
e fesoasoani i lana misiona.  O Emma
Charlotte Revell (Ema Salote Reveli).  Na
oo ina matua mafana le va o Muti ma
Ema, e le gata ona o le la galulue i le
A’oga Aso Sa, a o le isi mea, ua ofo atu le
fesoasoani a Ema e na te a’oa’oina le
gagana a Muti mo le tasi le itula i le aso.

Kerisiano Sauaina i le Lalolagi

O Ema na amata lelei ai ona sipela upu e
Muti, ma faaleo lelei.
   Mai le ‘au Metotisi na maua mai ai e
Muti se isi fesoasoani mo tausaga e tele.
O John Farwell (Ioane Favela).  O se
tagata umi e ono futu ono inisi lona
maualuga, ma sa fiafia iai tamaiti.  Ina
ua faatu se isi A’oga Aso Sa i le itu i matu
o le aai, na auai Muti i lona tatalaga, na ia
tuuina ai se avanoa ia Ioane Favela e fai
ai sana upu.  E le’i umi ona saunoa Favela
ae faalogo mai ua faatuina ia e Muti e fai
ma ta’ita’i o le A’oga Aso Sa i le Itu i
Matu.  A o le’i fai maia se upu a Favela
pe na te talia pe leai, ae ua pati tagata ma
talia le tofiga o Favela e fai ma pule.
   mai le tusi: “God’s Generals”
   tusia e Roberts Liardon
   faamatalaina e
   Afemata T. Apelu Aiavao

(Faaauau mai le Sulu Samoa o Setema 2018)

Ua Tagitu’i le Faanoanoa o Aiga.
   O vaiaso na sosoo ma le
faasalalauina o le ata televise e uiga
i le faasalaina i le oti o Kerisiano
Coptic i Aikupito, i le vavaeeseina
lea o o latou ulu, na faamaonia ai e
le malo o Aikupito, o le to’a sefulu
o i latou na faasala, o Kerisiano
Coptic Aikupito.  O le to’a sefulu
ma le tolu o i latou e mai le tama’i
nuu faifaato’aga e 150 maila i sisifo
o Cairo le laumua o Aikupito.  Na
matua lagona lava le leo o le tagitu’i
o tagata o le nuu o Al-Our
(Alaaoa).  Na lagona le leo o
fetagisiga, tagiauee ona o
ta’ito’alua tane, tama’ita’i, tupulaga
tama talavou, uso, tuafafine ma
tuagane ma uo ua faasalaina ona o
latou o Kerisiano.
   O Hani Abdel e 32 ona tausaga,
o le tane i lona toalua ma se tama i
le la fanau e to’afa.  E matua alofa
i lana fanau, ma malaga ai i Libya
e saili galuega ma galue ai e saili ni
tupe e tausi ai lona aiga.  Fai mai
lona toalua o Magda e alofa, leotele

lana ata, e alofa i le Atua ma tausi
lelei lona aiga.  Fai mai Magda o
uiga amioatua o lona toalua e foliga
ai ana talanoaga uma o ni tatalo.
   O Yousef Shoudkry e 24 ona
tausaga, e le tautalatala ae tasi lava
lona mana’o o le saili lea o sana
galuega e fesoasoani ai i lona aiga.
Ma sa manatu ai o Libya e maua
ai se avanoa e fesoasoani ai i lona
aiga.  Ina ua tagi lona tina ma fai
iai e ‘aua le alu, ae fai mai, i luga o
lona faatuatua na maua mai lana
tapuaiga, “E tasi lava lo’u Atua.  O
ia lava lea e toatasi iinei ma o foi.”
   E ui lava ina faigata i le uso o Yousef
ona matamata i le ata televise na faaali
mai ai le faisiotiga o lona uso, ae na loto
tele lava ma matamata iai.  Fai mai a ia,
“Na ou iloa atu lona loto tele i ona toe
minute.”  E pei lava o isi o pagota
Kerisiano na faasalaina, e le’i tagi pe ‘e’e
a o faaoo le faasalaga ia ia, na o lana
musumusuga: “Le Alii e Iesu.”
   O Maged Suleiman e 45 ona
taausaga ma e na fanau mai i se
aiga mativa ma e na faigata foi ona

maua sa na galuega e tausi ai ia
ma le to’alua ma le fanau e
to’atolu.  E tasi le potu e nonofo ai.
Na malaga Maged i Libya ma lona
faamoemoe e saili ni tupe mo le
manuia o lona aiga i le lumana’i.  E
le’i umi ni masina ae lava ana tupe
e auina ai lona afafine matua i le
kolisi.
   Na matua faanoanoa lava le uso
o Maged ina ua fasiotia lona uso e
tagata faatupu faalavelave.  Ae fai
mai a ia e le o ia te ia se loto taui
ma sui ia i latou na faaooina le
faasalaga, na o lona loto faamagalo.
Ma faafetai ua taunuu atu latou i
le nofoaga e le oo atu iai ni
faasalaga faapea.
  “Ua matou mitamita ua latou o i
le Tama i le lagi.”
   O Hani, Yousef ma Maged o nisi
ia o Kerisiano na tootuli i le
matafaga  i Aikupito a o tutu i o
latou tafatafa  le ‘au faaoo sala ma
a latou pelu, a  o pu’eina e le TV.
             (faaauau Sulu Samoa o Novema).

Taula’i lau Vaai i le Tini
   A vaai atu i luma Folole
Chadwick, e na o le puao mafiafia
e pei o se pa sima pa’epa’e o tuu
mai ai.  Ua pepe ma gagase ona
tino.  Ua atoa le 16 itula o ‘a’au.
   Ua avea o ia ma tama’ita’i
muamua ua ia ‘a’auina le Vainuu o
le English Channel mai le la pito,
ma ‘a’auina foi amata atu i lenei
pito.  A o lenei la ua atoa le 34 ona
tausaga, ua mana’o na te faatuina
le matati’a o le tama’ita’i ua ia
‘a’auina le vainuu mai le motu  o
Catalina e tau mai i le matafaga o
Kalefonia.
   O le taeao o le Aso Faraile o Iulai

i le tausaga e 1952, o le sami i lea
taimi ua pei o se ta’elega ‘aisa, ma
le puao ua mafiafia a’ia’i toetoe
lava a na le iloa atu ia vaa ia e
mulimuli ma vaaia o ia.  E fe’ausi
atu malie  ma toe fo’i pe a tafana
atu e tagata oi vaa-afi lea e mulimuli
atu.  Sa ia taumafai atu pea i lenei
malulu o le sami, te’a lea itula sau
le isi itula, a o matamata tagata i
televise i lana taumafaiga.
   A o ‘a’au o ia, sa latalata atu lava
ia ia se vaa-afi o loo iai lona tina
ma lona faia’oga ma faamalosi atu
ia Folole.  Sa faamalosi atu e ‘aua
le faavaivai toe toe oo i le tini.  Ae

tasi lava le mea o loo iloa atu e
Folole - o le puao mafiafia a’ia’i.
O le taimi lea na muta ai le
taumafai o Folole, a ua oso i luga o
le vaa.
   A o tau faamafanafana lona tino
i ni itula mulimuli ane, na ia faaalia
ai i se tusitala e faapea, “Vaai, ou
te le faia fua se tala, ae ana faapea
ou te iloa atu laufanua o Kalefonia,
e le taumate ou te ausia le matati’a.
   O le mea moni, e le o le vaivai,
poo le malulu na le taunuu ai le
faamoemoe o Folole, a o lona le
iloa atu o le tini.
   Na toe taumafai o ia ina ua te’a
masina e lua, ma taunuu i le tini e
ui lava o tumau pea le mafiafia o le
puao, ma le malulu o le sami.  Na
ia mautinoa o tala atu o le puao
mafiafia o loo iai le tini.
   Ina ua ia ausia lea matati’a, na
avea ai o ia ma tama’ita’i muamua
ua na ‘a’auina le Vainuu o le
Katalina Channel, ma na ausia ai
le matati’a na tuu e tamaloloa, i le
sili i le lua itula.

E Umi le Ala ma Faigata
filemu.  “Na oso le ma’i o le fatu o lou
tama i le taeao lena.”  Na pei o le a le
taavilivili o le lalolagi i lo’u mafaufau i le
taimi lena.  Te’i!  Fefe!  Fenumia’i; ita.
Ua ou le iloa nei lagona ua ou oo iai.
   Ina ua ou fesili i lo’u tina pe o a mai la
ia Papa, ae lulu lona ulu, ma fai mai ua
oti.  Ona ou nofonofo lemu ifo ai lea i tua
o le taavale, ma tasolo o’u loimata maligi.
Ua oo lemu ifo i o’u lagona le uiga o le
mea ua tupu.  Ua maligi o’u loimata ma
tafe ifo i o’u alafau.
   E oo mai i lea taimi, o lo’u olaga sa pei
o se fusi lipine o ni moli Kerisimasi
felanulanua’i.  Ae ina ua ta’u mai ua oti
lo’u tama, pei ua mate se isi o matauila o
le lipine Kerisimasi, ma ua pogisa atoa ai
le lipine moli.  Na o le 15 o’u tausaga ma
ua le mafai ona ou tuufaatasia  lo’u ola i
le mea sa masani ai.  Ua fenumia’i le
olaga.  Ua sasae’ese lo’u talavou ma ua
ou faafeagai nei ma lagona ma faafitauli

mai le itulau e 4 ou te le masani ai.  Ua ou le iloa poo ai
a’u; o fea foi a ou faatutu iai.
   Ua taumafai lava le tagata ia o lo matou
aiga e fo’ia ia ona faigata e tusa ma le
mea ua tula’i mai.  Tusa lava pe faapefea
ona latou faafetaia’ia uiga o le mea ua
tula’i mai, ou te talitonu e sili atu ona lelei
lo latou taumafai nai lo lo’u taumafai.  O
lo’u faanoanoa ma lo’u mapuitiga, ua pei
ai lava a’u o se tagata ua tuulafoa’iina,
ua mau to’atasi.  Ae peitai ua pei lea olaga
o se mapusaga mo a’u, ua na puipuia
a’u, ma tausia a’u i se ofaga ou te filemu
ai.
   Ou te le manatua pe aisea, pe na
faapefea foi ona ou toe ‘a’e ese mai fita
na ou iai.  Ae o a’u uo ma o’u aiga o i
latou ia na matua tele se fesoasoani na
maua mai ai.  O la latou fesoasoani na
amata ai ona ou fo’ia faasolosolo faigata
na tula’i mai i o’u luma.  E tele se taimi
na fai ai, i le malosi o le loto toa ma le le
faavaivai.  Ma oo ai lava ina ou sao mai

ai mai le ana pogisa, ma ou toe oo mai i
le malamalama.  Na oo ina ou mautinoa
le taua o minute uma o le olaga, ma aua
e te manatu mama i le ola o e maua.  Ia
taua ia te oe minute uma o lou ola, ma
‘aua e te faatalale iai.
   E ui lava ina faigata ia te au le maliu o
lo’u tama, ae o le mea moni, ua avea lea
mea ma mea ou te lototele ai, ma fai a’u
ma tagata lelei.
   O le ola, o le meaalofa.  Ma e oo lava i
le ala o tiga ma faanoanoaga, ou te le
faavaivai ai.  I nei aso ua ou lagona, o ia
mea ua fai ai a’u ma tagata matua.  Ua
ou malamalama foi e matua tatau ia te
au ona ou faataua le ola ma ana
faamanuiaga uma.  Ma ou te iloa, o le
mea foi lea e mana’o iai lo’u tama.
       tusia e Maria Maisano
      faamatalaina e
      Afemata T. Apelu Aiavao
(Mai le tusi: Chicken Soup for the
Teenage Soul III)

When you sneeze, all your
bodily functions stop, even

your heart.

Fofoina e le Alofa
mai le itulau muamua

taumafai lava lo’u tama e talanoa
fiafia mai ma faafiafia a’u ae le te’a
lo’u tuu fesili ma masalosalo i se
mea e oo iai le ma asiga.  E leai
so’u faamoemoe sa iai o le a iai se
suiga fou, poo se suiga tele o uiga
o lo’u tuagane.  Na ou talitonu lava,
a iai ni suiga, e le tumau.
   O lenei feiloa’iga e pei o se toe
faamasani, ona ua leva ona matou
tete’a.  A o nei aso e lua ua matou
toe mafuta ai i lenei nofoaga o le
toe fuata’iga, e pei ua tuputupu a’e
ni lagona fou ia te au e uiga i lo ma
va ma lo’u tuagane.  Ma o le taimi
muamua lea ua ou le popole ai, ma
ou le fefe foi pe se a se mea na te
ono fai pe tautala ai.  Pei lava ua
ou maua se uo lelei i lo’u tuagane,
ae sili ai i lea, ua ou toe maua se
tuagane moni.  Peitai e ui lava sa
ou manatu i se isi itu ua ou matua
fiafia i ona suiga, ae i se isi foi itu,
o loo faigata lava ona ou talitonu o
ni suiga moni.  Aua o lea e pei
faato’a toe faamasani i lo’u
tuagane.  O loo o’u masalosalo i
ona suiga.  Na ou manatu e le lava
nei aso e lua i le nofoaga o le toe
fuata’iga e mafai ona tafiesea
tausaga e tele sa ma fetaua’i ai ma
feto’ai o ma uiga malolosi.  Ou te
talitonu sa iloa lava e lo’u tama ma
lo’u tuagane i ia aso e lua o loo iai
pea o’u masalosaloga.  Na fai mai
ai lava lo’u tuagane e vaai mai lava
e pei ou te le fiafia.  Ae
fesolasolata’i lava a’u faamatalaga.
   O le taimi aupito sili ona faigata
o le asiasiga o le taimi o le meaai.
O le masani a le a’oga i le taimi
lea, e iai faia’oga e to’alua i laulau
uma lava la te vaaia pe o a mai

gasologa o le taumafai o tamaiti
ta’ito’atasi uma.  Fai mai lo’u tama
o ‘aiga ia e masani ona lua itula o
fai, ona e auaua’i ona fesiligia tama
ta’ito’atasi uma o le laulau.  Ina ua
matou nonofo i lalo mo le ‘aiga, na
ou iloa e le uma le taumafataga ae
ou tagi.
   Na faatula’i nisi o tama ma teine
ia latou laulau ona o ni amio le tatau
na latou faia.  A o le tama na sili
ona ou alofa iai o Brian.  E fou i le
a’oga ma e le’i te’a lava lona ita
ona ua aumai o ia i lea a’oga.  E
sefuluono ona tausaga ma e aulelei.
Na musumusu mai lo’u tama ia te
a’u fai mai e matua lelei i le taaloga
o le soka, ma e tele lona lumana’i i
lea taaloga.  Ina ua amata fesiligia
e le faia’oga pule i le matou laulau,
ae faasauea solo ana tali vaavaai
solo ae le vaai sa’o i le faia’oga.
O uiga ia ua ou matauina foi i lo’u
tuagane.  O uiga o le tau sailiga o
se tali i fesili o fai atu ia ia.
   Ae te’i ua ou iloa atu se tamaloa
fai’a’ava o tu e lata i le faitoto’a
ma vaavaai solo i mea o fai i le
potu.  Na ou alofa lava iai ina ua
ou mate’ia o le tama lea o Brian o
taumafai mai ina ia iloa atu ia e lona
atalii.
   “O le a le mea na aumai ai Brian
i le a’oga lenei?”  O la’u musumusu
lea i lo’u tama.
   “O mea masani; fualaau faasaina
ma maliuana, opiaga.  A o le mea
mulimuli, ua nofo ma ta le ulu o lona
tama i se isi o ana talita na maua  i
lona taalo lelei i le soka.”
   A o Brian i le taimi lea, na o le
vaai sa’o lava i luma, ma fai mai e
le’i mana’o e feiloa’i ma lona tama
lea na malaga mamao mai i lana

taavale mo lea aso.
   O le taimi lea na talanoa mai ai
le faiaoga.  “Brian, na ma talanoa
ma lou tama. Fai mai na sau ma
aumai lau tama’i maile ona fai mai
lou tama ua e misia lava lau maile.
Fai mai e le afaina pe a e musu lua
te feiloai, ae a e fia vaai i lau tama’i
maile, o le la na sau ma ia.”
   Ua pupuna a’e i o’u tino lo’u
fiafia.  Ua ou fia tu atu i luga ma
fai ia Brian o ia o se tama matua
laki ona e iai se tama faapea pei o
lona tama, ua le ‘alo i le nofo ma
ave lona atalii i le nofoaga o le Toe
Fuata’iga mo tama ma teine
vaogata ma amio le pulea e a’oa’o
ai.  Ae na ou manatu, o se mea lea
e tatau ona ia faia lava e ia.  Ona
ou nofonofo lava lea ae tuu pea ai
e fo’ia lava e Brian ma lona tama
le faafitauli.  Ae ua ou faanoanoa
ai lava ona o le le feiloa’i o Brian
ma lona tama.
   O le aoauli o le aso lea, na ou
vaai atu ai i lo’u tuagane o talotalo
faatofa mai.  Ua ou le fia tepa i tua
a ua ou taumafai e taotao i lalo ou
lagona i le ata o o’u vaai atu iai.  O
tama ma teine ulavavale, le usita’i,
le taupulea, loto ma’a’a ma amio
mataga o loo i lenei nofoaga o le
Toe Fuata’iga, ua nonofo ai e
a’oa’o ai a latou amio, a iai se aso
ae toe lelei, ona toe foi mai lea i o
latou aiga ma matua.
   Na ou faanoanoa ai lava i le mea
o iai lo’u tuagane, aua e ui lava o
se nofoaga e toe a’oa’o ai ma toe
fuata’iga le olaga, ae ia te a’u, ua
pei lava o se faasalaga, ma oo ai
ina ou mafaufau, pe o faapea foi
lagona o lo’u tuagane: ua tuu o ia e
lo ma tama i lea mea, e faasala ai,
ona ua ia le mafai ona pulea ona
uiga.
   Ua te’a ni masina, ona ou toe fo’i
ai lea i le a’oga O le Toe Fuata’iga
o iai Brian, i le amataga o le tau e
totogo a’e ai mea, ma lo matou aiga
atoa, o lo’u tina, ma uso e to’alua.
Ua manaia le lanulau’ava o le
fanua, ma fugalaau lanu eseese, o
manu foi o tausani ai.  Na moe’i’ini

MANATUA
   Ioe, e moni lava, e le mafai ona
galo ia i latou.  Taumafai ina ia le
iloa atu o ia i femiliga ma le motu o
tagata ae le mafai.  O le i’uga, ua
tuputupu a’e le Ekalesia a lo tatou
Alii, amata mai i tamaloloa
fefevavale i le afeafe aupitoaluga.
   E le’i suia lava uiga o mea i nei
tausaga e 2000 ua mavae atu.  E
fia ni Ekalesia o tetemu i le mata’u
i totonu o le afeafe aupitoaluga?  E
fia ni faapotopotoga o Kerisiano
toetoe a le mafai ona faatasitasi ona
o le fefefe?  Ma le mafai ai ona
tala’i atu?  O loo iai sina faatuatua
itiiti, a ua tau le mumu le lamepa.
Ua tele ina loka le faitotoa ona o le
fefevavale.
   A! o lea lava matou te taumafai
e tala’i atu i le lalolagi tele!  A lea
na auina atu foi a matou tusi e tele
e faitau ai le tagata ia ma tauloto!
O lea matou te faatalitali i le tali
mai o tagata na lafo iai.  Lea foi na
lafo le $150 i le faalapotopotoga a
......o ai foi?.....a maua foi se isi
tupe toe lafo.  O lea foi matou te
mafaufau i tagata matitiva.
   Tagata lelei.  Tele fuafuaga lelei.
Fono soo ma fuafua.  Folafolaga.
A o fai ia mau mea, a o lea lava e
loka le faitotoa ona o le fefevavale,
ma loka ai pea le Tala Lelei.  E te
le o fulitua ia Keriso, ae te le o
faasaga foi ia Keriso ma e
faalauiloa atu Keriso.  E moni, e te
le o fetuua lona suafa, ae te le o
viviia foi lona suafa.  O uiga lava
fa’aafeafeaupitoaluga.
   Ua outou fai mai, se’i a’oa’o le
aufaigaluega.  Lelei, o se isi lena o
sauniuniga.  Se vaaiga lautele i le
misiona.  Lelei foi.  Se’i lava ni tupe.
O se mea e mana’omia ma tatau.
Faamoemoe i le Agaga Paia o le
Atua.  E matua taua ma
mana’omia.
   Ae tasi lava le mea e le tatau ona

misi.  O le mea ‘a le iai e le aoga
fuafuaga uma.  O le mea e mafai
ona fesoasoani mai ia i tatou, o le
mea foi lea na fesoasoani i le
aposetolo.
   Manatua le ata.  O Peteru.  Ioane
ma Iakopo.  Na toe foi mai.  Ona o
lo latou masalosaloga a iai lava se
faamagaloga o totoe mo latou, o le
a toe foi.  Na manatu pe o iai se
upu na tuu e lo latou Matai mo
latou, poo se fuafuaga, poo se
faasinoga.  Ma ua toe foi mai e vaai
poo iai.
   Ona latou toe foi mai lea ma latou
faalogo i le upu:  “Ia outou
manuia.”
   “Ia Outou Manuia!”
   Ua faasagaa’e o latou ulu i luga.
Ua vaavaai a’e mata i luga.  Ua
tete’i ma faamamaga o latou gutu.
Ua tilotilo atu se isi i le faitotoa.  A
o le la lava e loka.  O se taimi e le
mafaagaloina e le aposetolo.  Ma
se tala e le toe muta ona latou
faamatalaina.  O le maa o le
tuugamau e le’i mafai ona tapunia
o ia i totonu.  O puipui o le fale e
le’i mafai ona talokaina o ia.  Ma
le na faalataina ua ia saili mai ia i
latou na latou faalata o ia.  O le a
lana saunoaga na fai?  Na saunoa
atu - ua maumau le taimi ia outou!
Leai.  Na saunoa atu:  O fea na
outou iai a o o’u mana’omia outou?
Leai.  E tasi lava le fasi fuaiupu na
ia fetalai ai:  “Ia outou manuia!”
O le mea lava e tasi latou te le’i
maua, na ia avatu: o le manuia.
Letioa latou toe fo’i i Ierusalema
ma le fiafia tele.  Letioa tumutumu
i le malumalu e vivii i le Atua.
   O se vaega o tagata ua liliuina,
ua tutu i tafatafa o Peteru ua liliuina
foi o ia, a o ia tautala atu: Ua tofia
e le Atua ia Iesu, o le na outou
faasatauroina, e fai ma Alii ma
Keriso.  Ma e tolu afe tagata na
talitonu i ana upu.  Na faama’iteina
e le au aposetolo se mea fou.  Ua
avea tagata na faalogologo, ma soo
taumulimuli o le na manumalo i le
oti.  Ua fia faalogologo pea lava

ana a’oa’oga..  Ua na o ni “fitafita”
fefevavale, ma pala’a’ai e fai le
galuega.  Tasi lava le mea na totoa
e fai o le tutu atu lea ma loka le
faitotoa.  O nisi o latou na o le
vaavaai atu i faamalama; o isi o
latou na o le vaavaai atu i laupapa
o le fale; ae tasi le mea na tutusa
ai i latou, o le vaai ifo lea o le tagata
ia i totonu ia te ia.
   Ma o se mea e tatau ai ona latou
fai, aua o le itula lea o le su’esu’e
ifo o le tagata ia, ia te ia lava.  E
foliga mai ua le aoga mea uma na
latou fai.  Ua fesiligia nei e o latou
mafaufau folafolaga na latou fai a
ua latou le tausia.  Ina ua aveina e
fitafita Roma Iesu, ae sosola ona
soo.  O lea e manogi i o latou
laugutu le uaina o le feagaiga ma
le areto o lana taulaga, a ua sosola.
O fea nei o iai le gugutu ma le fia
loto toa!  Ma le mau folafolaga o
le faamaoni.  O lea ua fola ma nuti
lilii i faitoto’a o Ketesemane
   Tatou te le iloa pe o fea na o iai
le ausoo ina ua sosola; ae tatou te
manatua lelei le mea na o ma latou:
o lo latou manatua.  O lo latou
manatua o le tagata na ia ta’u o ia
e  le itiiti ifo i lo le Atua i le tino.
Ma ua latou le mafai ona latou
tafiesea o ia mai o latou mafaufau.
Ua fiu  e tau faagalogalo mai o
latou mafaufau, a ua le mafai.  A
latou vaavaai atu i se lepela, ona
latou manatua lea o lona alofa.  A
latou faalogo atu i se matagi afa,
ona latou manatua lea o le aso na
ia faafilemu ai le matagi.  A latou
vaavaai atu i se tamaitiiti, ona latou
manatua lea o le aso na ia siisii ai
le tamaitiiti.  A latou vaavaai atu i
se tama’i mamoe o ave i le
malumalu, ona latou manatua lea o
ona mata o tafetoto ma papatoto i
le alofa.

mai le itulau muamua

pea i ni tala ia Iesu.  Ua oo ina
faaigoa e tagata lautele o le nuu le
au taumulimuli ia Iesu o “Keriso-
ano” - Kerisiano.  Ua latou fai Iesu
ma o latou fa’aa’oa’o; ua latou fai
o ia ma a latou fe’au e tala’i atu.
Ua latou laugaina, tala’i atu, “Iesu
na faasatauroina.”  Ma ua latou le
fiu e lauga atu pea lava pea lea
mataupu.
   O le a le mea na tatalaina
faitoto’a o loto o le ‘au soo?  E
faigofie lava.  Ua latou vaavaai ia
Iesu!  Ua latou feiloa’i ma le
Keriso.  Ua fepa’ia’i a latou
agasala ma lo latou Faaola ma
manumalo ai lo latou Faaola!  O le
mea na faamumu saesaeina loto o
le ‘ausoo o lo latou talitonuga, o le
sa  tatau ona ia lafo i latou i le
malaia,  na alu ma oo i le malaia,
foi mai ai ma le manumalo ma sau
faamatala mai ia i latou.
   Tele mea na oo i le ‘au tau
mulimuli ia Iesu i ia tausaga na
sosoo atu ai.   Tele po ma ao e le o
faatasi i o latou aiga.  Tele aso o
maua i le fia ‘a’ai.  Fetogiina i latou
i maa i sauaga na fai ia i latou.
Matagia vaa na folau ai e tala’i atu
le latou tala fou.  Fasiotia
faamaturo.
   Peitai, o loo iai pea le ata i o latou
mafaufau sa faamalosia i latou e
‘aua le toe tepa i tua pe fulitua - o
le ata o le na faalataina na toe fo’i
mai e saili le ‘au faalata e le ina ia
faasalaina, a ia auina atu.  E le ina
ia faitioina i latou ona ua latou
faagaloina mea na a’oa’o atu, ae
ua faatonuina i latou ina ia latou
manatua.  MANATUA le na oti a
ua toe ola mai, ma latou na
faalataina o ia ua faamagaloina.
   “MANATUA!”  “MANATUA!”
   Manatua le uluai taimi na lua fetaia’i ai
ma Iesu.  Ou te manatua e a’u.  O le

tausaga e 1965.  Ou te manatua le po o le
Aso Lulu sa ou iai i le A’oga Tusi Paia.  O
tamaiti a’oga, o faalogologo lelei isi, e le
o faalogologo isi, taaalo isi.  Ma le faia’oga
o loo faamatala Iesu.  Faamatala foi ma
le satauro.  Ou te manatua ua uma ona ou
faalogo i mea ia.  A o le po lea, ua ese
la’u faalogo iai.  “E le mafai ona e
faaolaina oe.  E te mana’omia se
Faaola.”  Ou te le iloa pe aisea na manino
lelei ai i lo’u mafaufau le
faamalamalamaga a le faia’oga.  Ua
amata ona ou malamalama.  Fai mai o
a’u o le mamoe ua se, e manaomia se e
faasaoina au.  Ma o le po lea, na ou tuuina
atu ai lo’u ola mo Keriso.
   E le taumate e fai mai nisi o se tamaitiiti
laitiiti e sefulu tausaga e pei o a’u e le
mafai ona malamalama lelei i ia mea.  E
le taumate e sa’o latou.  E moni lava, ou
te le’i malamalama lelei i le Atua, ae
peitai o mea ua ou iloa ua lava lea mo a’u
e fai ai la’u faai’uga.  Ou te fia alu i le
manuia i le lagi, ma e le mafai ona ou
faia na o a’u.
   Ua ou talanoa i a’u uo i le a’oga.  Ma e
ui lava ou te le’i faitauina le 2 Korinito 4:
13, ae ua ou malamalama lelei ai: “Ua
ou faatuatua, o le mea lea ua ou tautala

atu ai.”  O le faamagaloga ua talia
atoatoa, o le faamagaloga lea ua alagaina
ma le malosi.
   Afai tatou te le a’oa’oina le fe’au o le
faamagaloga, e le taumate ona e galo ia
i tatou o tatou uiga nofosala.  Afai foi tatou
te le a’oa’oina le satauro, e le taumate
ona tatou te manatu tatou te le
mana’omia.
   E le taumate o le tusi mulimuli lava na
tusia e Paulo, na ia augani ai ia Timoteo
ina ia manatua.  “Manatua Iesu
Keriso.....”  E mafai lava ona e vaai faale-
mafaufau i lenei toa o le Tala Lelei o loo
‘ata’ata a o ia tusia nei upu:  “Manatua
Iesu Keriso, na toe tu mai nai e ua oti, e
tupuga mai ia Tavita.  O la’u Tala Lelei
lea....”
   A faigata le olaga, manatua Iesu Keriso.
A le faalogo tagata, manatua Iesu.  ‘A ‘e
maua i le fefe; a oo mai ia te oe le ita; poo
le masiasi, manatua Iesu.
   Manatua e mama’i na ia faamalolo.
Manatua e na oti na toe valaauina mai le
tuugamau.  Manatua fofoga pa’ia o le
Atua na maligi ai loimata faale-tagata.  A
o le sili o ia mea, manatua le suli o le
Tupu o Tavita na ia faato’ilaloina le oti.
   Mata e te manatua uma ia mea?
Manatua, ua augani mai Paulo, ia
manatua Iesu.  A galo ia te oe se isi, aua
le galo Iesu.
      tusia e Max Lucado,
      faamatalaina e
      Afemata T. Apelu Aiavao

MANATUA

Faitatala!
   E iai se tala i se fafine i Egelani
na alu i lana faifeau e talanoa iai i
ona faafitauli.  O le fafine e iloa
lelei e le faifeau o se fafine matua
faitatala lava; e nofo ma fatu tala
e faaleaga ai isi tagata.  Ona alu
lea fesili i le faifeau pe o le a lana
mea e fai e sui ai ona uiga ia.  Ae
tali le faifeau, “Alu ma sau taga
vavae ma e tago i le lafo se fasi
vava i le poletito o fale o tagata uma
na e faaleagaina i au tala na fai.”
   Ua uma ona ia fai o le mea lea
ona toe fo’i mai lea i le faifeau ma
fai iai, “Ia, ua uma ona ou faia le

mea na e faatonuina mai ou te fai.
E iai ma se isi mea e fai?”
   Tali le faifeau, “Ioe!  Alu la’ia e
toe taetae uma mai vavae na e
tufatufaina i fale taitasi na e oo iai.”
   Fai mai le fafine, “Oi, e faigofie
ona ou faia.”
   Alu loa le fafine.  A ua fiu le
faifeau i faatali.  Te’i ua selasela
mai ma fai mai, “Ua leai ni vavae.
Ua lelea uma i le matagi ma leiloa
le mea ua oo iai.”
   Fai mai le faifeau, “E faapena le
faitatala, ma taufaaleaga. E faigofie
ona e lafo upu, ae le faigofie ona e
toe faafo’i maia.  Ae leaga ma
mafatia ai tagata o fai aga’i iai au
tala.

O E UA FAI’ILAGI LE FOLAUGA
Savea Loto Mataitai

30 Oketopa 1934 - 8 Aokuso 2018

  O le auauna a le Atua sa galue i
le tofi tiakono mo le 48 tausaga, e
leai se mea na lapelapea ai.  O lona
soifua tautua i le Atua e ala i
tupulaga talavou, le Aufaipese, i
lana matafale lotu, i le saofaiga a
le nuu, i le Malo o Samoa e ala i le
tofi faiaoga ma avea ai ma Asiasi
A’oga, aemaise ai le tausiga o lona
lava aiga, e mafai ona faatusaina i
se laau tele mafala sa malu ma
paologia ai manufelelei ma
manuvaefa atoa ma tagata soifua
uma, na saili iai so latou mapusaga.
   Na lagona e le nuu uma le
faanoanoa ma le misia o Savea
Loto Mataitai, ona o ia o se tama
sa matua ofoina atoatoa lona malosi
ma ona taimi avanoa, e atia’e ai
fanau ma tupulaga talavou e oo
lava i le saofaiga a le nuu, i le amio
pulea, le tausi mamalu, le ola teuteu

ma tumama, le fai o faamasinoga
tonu ma le to’a’aga i lotu.  O se
auauna aoga tele lenei tama a o se
faamanuiaga mai le Atua mo ma’ua
i le galuega.
   Na aumaia i tua mai le Maota
maliu o Pa’u Sefo i Safotulafai lona
sa i le 3pm mo lona sauniga o le
Family Service i le malumalu o
Mataniu Feagai ma le Ata i le Aso
Lua 21 i Aokuso.  E le’i mae’a
molimau i lena sauniga ona o le
toatele o fanau ma aiga faapea ma
le nuu sa fia molimau uma.
   I le 9.30am o le Aso Lulu 22
Aokuso na toe faaulufale ai le sa o
le tama i le malumalu mo lona toe
sauniga.  O le Susuga ia Isaako
Taiume Sefo FS le Lupe Faalele a
lenei nuu o loo galulue i le EFKS i
Letui, sa faaulufaleina le sa o le
tama mo lona toe sauniga, ma o ia
foi na saunia talosaga, a o le Susuga
“Tavita K. Salaa Fiti FS o se tasi
foi o Lupe Faalele a lenei nuu o loo
galulue i le EFKS i Avao sa saunia
le lauga.  O a’u sa ta’ita’i ma

faitauina le Tusi Paia, faapea ma
le molimau i le soifua faaleagaga o
le tama ia Savea.  O molimau e
tolu o lena aso, o le Afioga i le
Peresetene o le Ekalesia Metotisi,
le Susuga i le Sea ia Apineru Lafai
Tavita; le Susuga i le Sea malolo
manumalo ia Savaii Loto ma le Tofa
ia Taoai Leo sa fai ma sui o le
saofaiga a le nuu.
   Na faaiu i lona oliolisaga tumau i
luma ane o lona laoa, ma sosoo ai
ma le taumafataga tele ae taualuga
i faaaloaloga maoa’e le maualuga,
sa tu tootoo ai se  tasi foi o toe
ulutaia o le aiga, le Fetalaiga ia
Salima Amilale.
   Tofa Savea Loto Mataitai, ia
manuia tele lau malaga.  O oe lava
o se tasi - “O i latou ia o e o mai
nai le puapuaga tele, ua ta foi o latou
ofu, ma ua faasinasinaina o latou
ofu i le toto o le Tama’i Mamoe....”
Faaaliga 7:14.
   Esera A Esera FS.
    EFKS Sapapalii.

Fofoina e le Alofa
ou mata ma ou faasaga i luga i le
aso ‘auaoa ma agi malu le matagi.
Na toe pupula o’u mata ma ou
vaavaai atu ai i atumauga ma o
latou vanu, ma vai o fetafea’i i alia
ma oo atu i vaitafe tetele seia oo i
le sami ma ona galu fafati seia oo
mai i matafaga oneone e tua’oi ai
le sami ma le laueleele matutu.  Na
ou ‘ata’ata fiafia, lagona foi i o’u
tino le fiafia.  O le faatasiga
muamua lea a lo matou aiga i le
silia i le tausaga.  O le faaiuga o le
vaiaso ma o le aso o tafaoga a aiga.
Soo se mea lava ou te vaai atu iai,
ou te iloa atu ai isi foi aiga ia latou
taavale tutumu ia latou foi tafaoga.
Tutumu i tamaiti ma o latou foi

mai le itulau e 9 matua.
  O le taimi lea na matua oo ifo ai i
lo’u mafaufau le uiga o le mea o
loo o’u iai ma mea o tutu mai i le
ata faasolosolo o fanua ma ao
gasolo ma manulele fetifaa’i ma
faase’ese’e ma tifatifa i matagi ae
le ‘apataina o latou ‘apa’au.  Ua
ou le manatu i faafitauli o tama ma
teine i le nofoaga faapitoa i le Toe
Fuataiga, a ua ou mafaufau i le
alolofa o o latou aiga, o o latou
matua, na mafua ai ona tuu latou i
lea nofoaga.  Ai foi sa fetagisi ma
ave a latou fanau i lea nofoaga.
Ona o lo latou manana’o e faaleleia
le olaga o a latou fanau aua lo latou
lumana’i.  Ma oo ai ina ou manatu,
o le nofoaga o le Toe Fuata’iga, o

le nofoaga o le alofa mo se ola
faafouina ma toe su’e se lautusi
fou, aua le atalii poo le afafine e
fia faaleleia.
   O ia lagona fou ia te a’u na
tu’ifaoina i se vaaiga e sili ona
faafiafia loto.  Muamua e le’i
talitonu o’u mata.  O Brian ma lona
tama o loo savalivali ma ‘u’ulima  i
le mutia o le fanua aga’i i le
vaipuna, ou te manatu o loo talanoa
i ni mea na o le atalii lava ma lona
tama la te iloa ma talanoa la’ua iai.
A o mulimuli atu i o la tua, le la
ta’ifau, le tama’i maile lea sa laitiiti,
a o lea ua matua, ma tata fiafia lona
si’usi’u.  O se ata na ou matua
fiafia ma faamalieina ai lo’u loto.
   tusia e Cecile Wood,
   faamatalaina e
    Afemata T. Apelu.  Aiavao

O E UA FAI’ILAGI LE FOLAUGA
Tuula Leiavaa

Taupega
10 Fepuari 1935 -16 Ianuari 2018

   O le Afioga i le tiakono
Tanoalei’a.  Sa soifua mai i le aso
10 Fepuari 1935, ae na valaauina
e lona Matai i le aso 16 Ianuari
2018.  Ua 84 tausaga o lona
soifua.  O ona matua o Taupega
Panapa ma Niniva Taupega.  Na
faaipoipo atu ia Puaa Siitulaga.  O
e na tupuga mai ia te ia e to’a iva.
O fanau a fanau e to’a sefulu, a o
fanau a fanau a fanau e to’a 34.
   O le tele o lona olaga taule’ale’a
ma le faaaaogaina, o le nuu o
Saleapaga ma le nuu o lana fanau
i Lepa.  O le tausaga e 1997 matou
te o mai ua iai lo latou matafale
ina ua maua lona fanua i Vaivase
Uta.  Sa fai ma failautusi o le
Ekalesia, ma o se auauna sa ia te
ia le meaalofa a le Atua o le
puipuiga o le nuu ma lotu e ala i
lana gagana ma le lauga.  E tausi
mamalu mo nuu ma aulotu e ala i
lana tautua upu.
   Na aveesea mai lona tino maliu
mai le maota maliu o le malo i
Motootua i le aso 2 Fepuari 2018
ma molimoli atu i lona aiga i Lepa
Aleipata.  O lona sauniga faale-
aiga na faia i le malumalu o le
EFKS i Lepa.  O a’u sa ta’ita’i,
sa molimau le toatele o le fanau,
ma aiga, faapea foi le usoga, ma
faailoa ai uiga lelei e tele o lenei
tama, i lona aiga lona nuu, faapea
foi le Tala Lelei a le Atua, e le gata
o Saleagapa ae faapea foi Lepa.
   O le Susuga i le Toeaina o
Palemia Tauiliili FT o le Pulega a
Gaga’eolemauga, i le
Matagaluega a Ituotane, sa saunia

le upu faamafanafana mo lea aso.
O lona toe sauniga sa faia i le aso
3 Fepuari 2018.  O le Susuga ia
Leoo Polutea FS o le faafeagai a
Lepa, sa ta’ita’i i lona toe sauniga.
Sa molimau e fai ma sui o le fanau
le tama’ita’i o Fofola Milo, a o
Malielegaoi Poge Malielegaoi sa
fai ma sui o le nuu e molimau.  O
a’u sa faia lona molimau
faaleagaga ma faitauina le Tusi
Paia.  O le Susuga ia Uaealesi

Isaraelu FS le faafeagaiga a
Saleapaga sa saunia le tatalo.  O
le Susuga ia Lealaoo Polutea o le
faafeagaiga a Lepa na saunia le
lauga.  O au na ta’ita’i i lona toe
sauniga i lona oliolisaga tumau,
ona pepese ai lea i le pese faatofa
a le auuso: Talofa Use e, tofaina
oe, ua sau le itupo e malolo.
Manuia lau malaga Tuula Leiavaa.
        Enefatu Lesa FT
         (EFKS Tanoalei’a)

Masoe Iosefa Ulale AF
26 Iulai 1967-13 Tesema 2017

   O le Susuga i le A’oa’o
Fesoasoani a le Ekalesia i
Tanoalei’a.  Na soifua mai i le aso
26 Iulai 1967 ae na valaauina e lona
Matai i le aso 13 Tesema 2017.  Ua
50 tausaga o lona soifua ma
masina ma aso.  O ona matua o
Rev. Salui Daniel Ulale ma Susana
Fepuleai Ulale.  E to’atolu uso ma
le tuafafine e to’atasi.  Sa faaipoipo
ia Maria Ulale ma maua ai le fanau
e to’a iva.  Sa a’oa’oina i Faiaai
Primary School, Polytech Institu-
tion, ma le Maritime School.  Sa
faigaluega i le Malo e amata mai i
le 1991-2017,  Na faauuina e fai
ma tiakono i le 2010, a o le tausaga
e 2014 na faamanuiaina ai i le
suega A’oa’o Fesoasoani, ua avea
foi o ia ma A’oa’o Fesoasoani
faamaoni.  E tapena lelei ma saunia
o ia mo le galuega folafola.  Sa fai
ma peresitene o le Au Talavou, ma
faapea foi ona fai ma Ta’ita’i Pese
o le Aufaipese.  O se auauna
faamaoni ma toaga e atia’e le
galuega a le Atua.  I lona malosi
na mafai ona maua, ma
faamaopoopo le feau a le Atua a o
malosi o ia.  E toaga i le lotu ma
toaga foi i lana galuega.
   O lona sauniga faaleaiga na faia

i le fale maliu o Ligaliga.  Sa
molimau lona aiga, o ana uo, uso
ma tuafafine i lona soifua aoga i
totonu o le aiga, faapea le Tala
Lelei.
   O lona toe sauniga sa faia i le
aso 23 Tesema 2017.   O a’u sa
ta’ita’i ma faia lona molimau
faaleagaga, o Faalenuu Tagataese
sa molimoli maia le sa o le a’oa’o,
o Semikueva Faatoafe FS sa faitau
le Tusi Paia,  o Seilala Luamanuvae
FS sa tatalo, o le Susuga Komisi
Samuelu A, sa saunia le upu
faamafanafana.  Sa molimau Maria
le tina e uiga i le la mafutaga, o
Martha Neta Ulale sa fai ma sui o
le fanau, o Fepuleai Faamoetauloa
Ualale sa fai ma sui o le usoga.  O
Masoe Koroseta sa fai ma sui o le
aiga.  Sa molimau le Afioga i le Alii
Pule o le SSL i lona soifua auauna.
   Ona faaiu lea i le molimau a le
faifeau.  Ua ou tau le taua lelei ua
iu ia te au le tausinioga, ua ou taofi
i le faatuatua.
   Ona faaiu lea i lona oliolisaga
tumau i lona aiga i Tanoalei’a ma
faatofa atu ai i le pese a le auuso.
Talofa uso e tofaina oe, ua sau le
itupo e malolo.  Tofa Masoe
manuia lau malaga.
     Enefatu Lesa FT,
      (EFKS Tanoalei’a)

   O ona matua o Tuveve
Momoemausu ma Mesepa
Fagamealalata Seaga. Na
faaipoipo ia Matila Kalati o
Saleaaumua Aleipata.
  Na ma taunuu mai i Saleaaumua,
ua silia ma le 30 tausaga le la
auaunaga i totonu o le aulotu e
ala i lo la tofi tiakono. Na tuua e
le tama le mafutaga ina ua valaau
le Atua i le tausaga e 2008, ona
faaauau mai ai lava lea e le tina o
lo la tofi seia oo ina faamutaina
ana feau ona o le valaau paia a le
Atua.
   O se tina e tautua lotu ma fiafia
i le Atua e ala i lona soifua galue.
E le vaivai e auai i sauniga lotu i
Aso Sa uma. Sa fai pea ma ana
mea fiafia e masani  ai seia oo
lava ina le toe gafatia e lona
malosi. Sa matauina lona alofa i
le galuega, aemaise o lona alofa

i le faifeau ma le aiga e pei ona
faaalia i lona loto fiafia e foai.
Sa tautua ma le faamaoni e
faatino ona tiute ma faaauau le
tauaveina o lo la tofi tiakono. E
silafia uma e le pulega a
Aleipata aua e le mafai ona misi
i  potopotoga ma tofiga a le
pulega. Ma e le faatamala i soo
se mea e fai a le aulotu.Sa
lagolagosua malosi foi ona alo i
Samoa nei ma e o aumau i
atunuu e mamao i le fa’atinoga
o lana auaunaga. Sa taulamua e
faamaopoopo le Mafutaga a
Tina, ma isi vaega taua o le
galuega. Sa fiafia tele e galulue
faatasi ma isi tina matutua o le
mafutaga, o ana paaga totino ia,
e lagolago ma fai i latou ma
vaaiga i le lautele o tina e fai
mea sili  ma lelei  ina ia
maopoopo. O ia  o se tasi o tina
matua o le aufaipese a’o maua
pea lona malosi.O lana ote ma
le sasa na filemu ai fanau iti
ulavavale i  taimi o sauniga lotu.
O se tina foi e masani i Malua i
taimi o lo la tula’i mai i le tausiga
o le fono tele. Ua maualuga  le

sao o Peleiupu i le galuega o le
Tala lelei e pei ona tautua ai. Ia
fai ma viiga o le Atua lona soifua
faaaogaina.O le Aso Sa 25/03/
2018, e lei mae’a le sauniga lotu
a ua toe foi i le fale ona o lona
malosi ua le atoatoa. O le taimi
mulimuli foi lea na vaaia ai lona
tino i sauniga lotu, na faataotolia
ai foi  o ia seia oo  ina valaau lona
matai i le aso 19/04/2018.
O ona toe sauniga na faia lava lea
i le malumalu EFKS i Saleaaumua,
na taitaia lea e T imoteo
Momoemausu (FT) sa auai foi nisi
o le aufaigaluega a le pulega ma
le nofo-a-faafeagaiga i
Saleaaumua. Sa faatumulia le toe
sauniga o le tina i aiga ma uo
aemaise foi o paolo ma gafa o
feoi o ona aiga.   Na malie ma
felanua’i foi molimau a le fanau
ma ona tausoga i uiga ma le
soifua aoga o le tina, faaopoopo
i ai ma lona molimau faa-le-agaga
na saunia e le faifeau.
Faafetai tina mo le tautua, ia
manuia  lau Malaga.
     Pati Vili
     EFKS  Saleaaumua

    O se tasi lenei o toe ulutaia e le
gata i totonu o lenei aulotu,  ae
faapena i lo matou nuu. Sa
faamatuaitumu i lona  tulai mai o se
tama matua e fesili i ai aua le sologa
lelei o le galuega.  Sa fiafia  e faatino
lona tiute faatama i totonu o le
aulotu e taitai e fautua ma tima’i ma
faamalosi’au i le galuega ina ia lelei
ma maopoopo.  O ona matua o Tui
ma Satali. Na faaipoipo ia Malama
Taliaoa o Afega e to’a iva o la alo.
Na tuua e le tina le mafutaga ae
faaauau pea e le tama le galuega
aemaise le tautuaina o le Atua  e ala

i lana tala lelei. Ua le mafai ona
maua le tausaga na faaeetia ai lona
tofi tiakono, ae talitonu le manatu
ua silia ma le fa sefulu tausaga o
lana auaunaga i le tofi. Ua afulelea
le tautua a Fogavai i le Atua e ala i
lona tofi i le ekalesia, e le gata i
totonu o lenei aulotu ae faapena foi
i  totonu o le pulega ma le
matagaluega.

   Sa galue malosi e faatino lana
auaunaga faa-tiakono i le mea e
gata ai lona mafai. Sa foa’i ma le
loto fiafia i le mea na te silafia  ua
lelei ma matagofie mo le Atua.  E le
mapu lana tima’i i Aso Sa, o lotu
talosaga i le amataga o le tausaga e
oo lava i sauniga faauma o le
tausaga i taimi o le vaeluaga.  O
tauaofiaga i Malua o isi ia o taimi
faagalo gatâ sa i loa ai lana

auaunaga, e le gata o le tausiga o le
fono, a’o le tapuaiga a o alofaiva le
ekalesia i ana fonotaga. O se tama e
to’a malie ma loto maulalo. E lei
faatamala i lona tiute aua le tausiga
o faifeau ma le aiga, aemaise lava i
le Aso Sa. E le itiiti foi lana foai aua
lana osigataulaga i le Atua i soo se
tulimanu o le galuega. Sa matauina
lenei tama ina ua faatoa  ma oo mai
i le galuega, e fiafia  e galue ma
gaoioi i lona maumaga ma ana mea
fafaga e ui i le tele o tausaga o lona
soifua. E fiafia tele foi e savalivali i
le taeao po mo se  faamalositino.  O
le Aso Sa o Tina o le 2017, o  lana toe
lotu foi lea ina ua ia le toe gafatia.
Na amata mai ai loa ona faataotolia
o ia ona o le soifua ua faafualoa ma
ua le toe tutusa foi lona malosi. E

Punaoupu
Fogavai Tui

20 Oketopa 1928-12 Me 2018

Peleiupu Matila
Kalati

20 Aokuso 1930-19 Aperila 2018

faaauau itulau e 15

leai se gasegase o le tama, ae o le
aso 23 o Me 2018 a o usuia le fono
tele, na valaau ai loa le  Atua ma
faamuta ana feau,  ina ua oo lava i
le ituaso e tatau ai ona toe foi atu o

ia i lona matai   O ona toe sauniga
na faia lava i le malumalu i
Saleaaumua. O Timoteo
Momoemausu (FT) ma le
aufaigaluega o le pulega  a Aleipata
sa taita’ia sauniga o le tama. Sa
molimau alo ma fanau aemaise foi
o uo ma aiga. E le gata i lea o le
molimau a le nuu i lana tautua, ona
taualuga lea i le molimau faa-le-

mai le itulau e 14

Misa Olive Pepe
Aiava Malaesilia

4 Aokuso 1943-15 Iuni 2018

   O ona toe sauniga sa faataunuuina i
le malumalu o le Ekalesia
Faapotopotoga Kerisiano Samoa,
Moorebank.  O le Susuga i le Toeaina
Kolia Fiu Kolia, sa taitai.  O a’u sa ou
faaulufaleina le sa o le Susuga i le
A’oa’o Fesoasoani. O le Susuga i le
Faifeau Misionare o Vailele Lemalu sa
saunia talosaga.  O le Faifeau
Misionare o Sumeo Leota sa faitauina
le Tusi Paia.  O le Susuga i le
Faafeagaiga ia Pepa Taavao sa saunia
le upu faamafanafana.  O le faletua ia
Faauiga Malaesilia sa molimau i le la
mafutaga, faapea foi ona molimau ai si
o la alo tama’ita’i e toatasi o
Faasinoala.  O Manu Falealili Atoaga
sa fai ma sui o aiga o le a’oa’o.  A o le
tuagane o le tina ia Faauiga sa fai ma
sui o aiga o le tina ia Faauiga.  O a’u sa
ou faia le molimau faaleagaga o le
A’oa’o Fesoasoani.
   O la’u molimau sa faaautu i le
Teuteronome e 34 fuaiupu e 5 e faapea:
“Ua oti foi Mose le auauna a le Alii....”
   O Misa sa avea ma Failauga faamaoni
a le Ekalesia Metotisi, a o lei liliu mai
ma matou lolotu.  O le tausaga e 1999,
na faavaeina ai le Ekalesia
Faapotopotoga Kerisiano Samoa,
Camden, i Sini, Ausetalia i le aso 1 o
Me.  O le tausaga lava foi lea ia Oketopa
i lona Aso Sa muamua na ulufale mai ai
Misa ma lona aiga ma matou lolotu ma
tapua’i faatasi ai. O le tausaga foi lea
na faaeetia ai lo la tofi tiakono.  I la
matou Tofiga ia Tesema, na tuuina atu
ai le suafa o Misa mo le su’ega a A’oa’o
Fesoasoani, ona ua le toe mafai ona
faaaogaina lona tofi Failauga mai le

Metotisi.  Sa faamanuiaina lona
taumafai ma maua ai lona tofi A’oa’o
Fesoasoani.  O le tausaga e 2003 na
tauaaoina ai lona Tusi Faamaoni mai i
le Ekalesia Aoao.
   O Misa o se A’oa’o e mativa i le tino
ae ‘oa i le Agaga.  E tamalii ma
tauagafau ona uiga.  O se auauna
faamaoni i lona valaauina, e ui ina sa
feagai o ia ma gasegase.  O le tele o
taimi ma te to’esea ai i le Fono Tele, o
malologa poo nisi foi o tuagia le
ma’alofia, sa tuu lava iai le vaaiga o le
galuega.  Poo le a lava foi le faafuase’i
ona logo atu iai o se sauniga, e alu
lava Misa e faataunuu.  O le Fono Tele
o le tausaga nei 2018, sa tuu ai foi le

galuega ia Misa, ma la’u tala, “Aua e
te toe gasegase se’i fo’i mai i le Fono.”
O le foi mai o le Fono Tele, na ave ai
loa i le falemai.  Sa ou asiasi ma
faalototele ma faamalosi iai.  Sa momoli
foi iai le agaga faafetai ona o lona
onosai atoa ai ma galuega lelei sa faia
a o to’esea ai i le Fono Tele. “Amu’ia
lea auauna ua maua mai e lona Alii a
oloo faapea ona fai.
   O ona toe sauniga i le tuugamau o
au sa ou ta’ita’iina ma faamavae atu ai
i le pese a le Au Kerisiano:  “Talofa
Uso e, tofaina oe.”  Ia manuia tele lau
malaga.  Faafetai
    Saunia e:.
    Namuasua Amitai Mareko FS.

Pati Vili
EFKS Saleaaumua

Punaoupu
Fogavai Tui

agaga a le faifeau.   Ua e fai ua mafai
ua teu foi ua mateu malo tautua malo
galue, mapu atu ia i aao mafanafana
o lo tatou Matai.  Faafetai faafetai
tele.

   O le afioga i le Tiakono ia Oloialii
Unite Nafatali, o le tamā matua lea o le
Ekalesia i Tanetini (Dunedin) a’o
soifua mai.  Na soifua mai Oloialii i
Lotofagā i Safata, a’o galulue ai ona
matua o Rev Nafatali Nafatali ma
Pitolua Fiso i le galuega a le Atua.  O
lona tamā o le Tuvalu, a’o lona tinā e
mai Lotofaga i Aleipata. Sa faaipoipo
atu Oloialii i le tinā ia Samata Lalau
Tafaoimalo o Tanugamanono ma
Salesatele.  E to’a 5 si ana fanau. O e
na tutupu mai ia Oloialii Unite Nafatali
e aofia ai ma fanau a lana fanau e 19.
Na valaauina e le Atua lana auauna i
le aso 20 Aperila 2017 i Iona maota i
Brockville i Tanetini lava.
   Na faatiakonoina Oloialii i le aso 4
Aperila 1978.  Sa tautua i le tofi
failautusi mo le aulotu i ni tausaga e
tele. Sa avea o ia ma sui usufono mo le
Matagaluega a Niu Sila i Saute i le
Fonotele i Malua i le 1993.  Sa

a’oa’oina Oloialii i  le Kolisi a
Leulumoega Fou ma faaauauina atu ai
lona soifua a’oa’oina i le Aoga
Faafaiaoga i Malifa.  Sa galue i le malo
tauala i tofiga faa-faiaoga.  Sa ia tuua
le galuega faa-faiaoga ae fa’aauauina
lona soifua tautua mo Samoa i le
Matagaluega o Leoleo a’o le’i malaga
mai i Niu Sila e sailiili se lumana’i
manuia o si ana fanau ma lona aiga.  O
se tamā  sa galue malosi mo le
tautuaina o le lotu, faapea le tau
atiina’e o si ona aiga.
   O Oloialii, o se tamā ua matuā talitonu
lona loto i le Atua.  E malosi tele lona
soifua tatalo ma e naunau lona loto
ia mamalu mea uma e fesoota’i ma
tapua’iga i le Atua.  O le faapogai foi
lea o lana tautua fai mea lelei mo le
galuega a le Atua.  E musu tele ise mea
e faaletonu pe faatagāfai mo le
galuega.  O se auauna e alofa i le
aufaigaluega a le Atua. E faufautua ma
faamalosiau faatamā  matua i le aulotu
ina ia onosa’i i le tautuaina o le
galuegaa le Atua.  E mitamita tele lona

OLOIALII UNITE
NAFATALI (TK)

29 IULAI 1937 – 20 APERILA 2017

O E UA FAI’ILAGI LE FOLAUGA

16.   O LE SULU SAMOA Oketopa 2018

Masoe Iosefa Ulale
26 Iulai - 1967

Peleiupu Matila
Kalati

20 Aokuso 1930-19 Aperila 2018

Tuula Leiavaa
Taupega

10 Fepuari 1935-26 Ianuari 2018

Punao’upu
Fogavai Tui

20 Oketopa 1928-12 Me 2018

Misa Olive Pepe
Aiava Malaesilia

4 Aokuso 1943-15 Iuni 2018

Savea Loto Mataitai
30 Oketopa 1934 - 8 Aokuso 2018

    Sa ou ta’ita’ia lona sauniga
faaleaiga.  Sa lagolagosua iai le susuga
i le Misionare ia Lole Fiso (FS).  Sa
molimau lana fanau, o lona aiga, uo
ma e masani i le soifua tausi aiga ma le
loto alofa o lana auauna i lona aiga
ma soo se tasi e mana’omia se
fesoasoani.  O le Susuga i le
Toeaina Faatonuia Rev.
TumamaVili (FT) sa ta’ita’ia lona
toe sauniga.  Sa lagolagosua i ai
Rev. Fitifiti Luatua (FS), Failautusi
o le Pulega faapea Rev. Viliamu
Chan Foung (FS), Teutupe o le
Pulega. O le tinā ia Samata  sa
molimau i le soifua o lana auauna
e le gata i le la mafutaga, ae faapea
foi le tautua a le afioga i le tiakono i soo se

mea sa galue ma tautua ai.Sa ou faai’uina
ona sauniga i lona oliolisaga tumau ma
faamavae atu ai lona aiga, uo ma lana
Ekalesia i lana auauna i le pese faamavae a
le au Kerisiano.
   O upu a le Aposetolo o Paulo i lona
atalii faaleagaga ia Timoteo –Ua ou
tau le taualelei, uai’u ia te a’u
le tausinioga, ua ou taofi i le
faatuatua. O lenei, ua teuina mo
a’u le pale o le amiotonu, e
foaiina mai ia te a’u i lea lava
Aso e le Alii le faamasino amiotonu;
e le gata ia te a’u, a o i latou uma
lava o e fiafia i lona faaali mai (2
Timoteo 4:7- 8).

PosalaTioa Fogavai (FS)
EFKS Dunedin, NZ.

loto i lana Ekalesia EFKS na soifua mai
ai ma amata  tapu’ea i lona soifua faa-
le-agaga.

OLOIALII UNITE
NAFATALI

